
 

ᒪᐃ 18, 2023  1 5−ᒥᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  
ᑎᓕᐅᕆᔾᔪᑎ 501: 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ  

 ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ 
 

ᐱᔾᔪᑎᖓ  

1. ᑎᒃᑯᐊᖅᑕᐅᔪᓕᒫᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐊᐅᓚᑕᐅᔪᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 
ᐱᖁᔭᖓᓂ  (PSA) ᐊᒃᑐᐊᓂᓖᓪᓗ ᒪᓕᒋᐊᓕᑦ ᐊᒻᒪ ᒪᓕᒋᐊᓖᑦ ᑎᑎᕋᖅᓯᒪᓂᓕᒃ 23 (ᓄᓇᕗᒻᒥ 
ᐊᖏᖃᑎᒌᒍᑎ). 

ᑖᓐᓇ ᑎᓕᓯᔾᔪᑕᐅᔪᖅ ᐱᑎᑦᑎᕗᖅ ᑲᒪᔨᒋᔭᐅᔪᓂᒃ ᐃᖅᑲᓇᐃᔭᖅᑎᑦᑎᓂᕐᒧᓪᓗ ᐱᓕᕆᔨᒋᔭᐅᕙᒃᑐᓂᒃ 
ᒪᓕᒃᑕᐅᕙᓪᓕᐊᕙᒃᑐᓂᒃ ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ ᐃᓂᑖᖅᑎᑕᐅᔪᑦ 
ᐋᖅᑭᒃᓱᖅᑕᐅᒐᓗᐊᕐᒪᖔᑕ ᒪᓕᑦᑎᐊᕐᓗᑎᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖅ−ᖏᓐᓄᑦ 
ᑐᕌᕆᔭᖏᓐᓄᓪᓗ ᓄᓇᕗᑦ ᒐᕙᒪᖓᑕ. ᐅᖃᓕᒫᖅᑕᐅᔭᕆᐊᓕᒃ ᐊᑕᐅᑦᑎᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᐊᒐᖓᓂ ᑎᓕᐅᕆᔾᔪᑎ 502−ᒥ 518−ᒧᑦ. 
 

ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᙵᕕᖏᑦ  

2. ᐅᓇ ᑎᓕᐅᕆᔾᔪᑎ ᑐᑭᒧᐊᒍᑕᐅᕗᖅ ᐅᑯᓇᙵᑦ ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᙵᕕᖏᓐᓂᑦ:  

• ᑐᙵᓇᕐᓂᖅ: ᐱᐅᔪᓂᒃ ᑲᔪᓯᑎᑦᑎᑦᑎᐊᕐᓂᖅ ᒪᑐᐃᙶᕐᓂᒃᑯᑦ, ᑐᙵᓇᕐᓂᒃᑯᑦ, ᐃᓚᐅᑎᑦᑎᓂᒃᑯᓪᓗ. 
ᑖᓐᓇ ᑎᓕᓯᔾᔪᑕᐅᔪᖅ ᐅᔾᔨᕐᓇᖅᓯᑎᑦᑎᕗᖅ ᑕᑯᒃᓴᐅᑦᑎᐊᖅᑐᒥᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
ᑲᔪᓯᓂᕆᔭᐅᕙᒃᑐᒥᒃ.  

• ᐋᔩᖃᑎᒌᓐᓂᖅ − ᐋᖅᑮᖃᑦᑕᕐᓂᖅ ᐅᖃᖃᑎᒌᓐᓂᒃᑯᑦ ᐊᖏᖃᑎᒌᓐᓂᒃᑯᓪᓗ: ᑖᓐᓇ ᑎᓕᓯᔾᔪᑕᐅᔪᖅ 
ᐱᕕᒃᓴᖃᖅᑎᑦᑎᕗᖅ ᓂᕈᐊᖅᑎᑦ ᑲᑎᒪᔨᕋᓛᖏᓐᓂᒃ ᑎᒃᑯᐊᖅᑕᐅᔪᓂᒃ ᐃᓱᒪᓕᐅᕆᔪᓐᓇᕐᓗᑎᒃ 
ᑲᑐᔾᔨᖃᑎᒌᒡᓗᑎᒃ; ᐊᒻᒪᓗ 

• ᐱᓕᕆᖃᑎᒌᖕᓂᖅ/ᐃᑲᔪᖃᑎᒌᖕᓂᖅ−ᐱᓕᕆᖃᑎᒌᖕᓂᖅ ᑲᑐᔾᔨᓗᑎᒃ ᐱᔾᔪᑎᑦᑎᐊᕙᖕᒧᑦ. ᑖᓐᓇ 
ᑎᓕᓯᔾᔪᑎ ᐊᔪᙱᑎᑦᑎᕗᖅ ᓄᓇᕗᑦ ᒐᕙᒪᒃᑯᓐᓂ ᐋᖅᑭᑦᑎᐊᖅᓯᒪᓕᖁᓪᓗᒋᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ ᐱᓕᕆᔾᔪᓯᑦ ᐊᒻᒪ ᓈᒻᒪᖅᑰᑦᑎᓗᑎᒃ ᐃᖅᑲᓇᐃᔮᒃᓴᑦ 
ᐃᓐᓄᒃᑕᐅᖁᓪᓗᒋᑦ, ᐊᒻᒪᓗ ᐃᑲᔪᖅᑐᐃᓗᑎᒃ ᓄᓇᕗᑦ ᒐᕙᒪᒃᑯᑦ ᐱᓕᕆᐊᒃᓴᖏᓐᓂᒃ 
ᐅᓄᖅᓯᒋᐊᖁᓪᓗᒋᑦ ᐱᐅᓯᒋᐊᖅᑎᓪᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᑦ. 

 

ᐊᑐᕐᓂᖓ  

3. ᑖᓐᓇ ᑎᓕᐅᕆᔾᔪᑎ ᐊᑐᖅᑐᖅ ᐱᓕᕆᕝᕕᓕᒫᓄᑦ ᑭᒃᑯᑐᐃᓐᓇᕐᓄᓪᓗ ᑎᒥᐅᔪᓄᑦ ᐃᖅᑲᓇᐃᔭᖅᑎᑖᖅᑐᓄᑦ 
ᑲᒪᒋᔭᖃᕐᓂᕐᒧᑦ ᒪᓕᓪᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᖓᓂᑦ. 

 
ᑐᑭᖏᑦ  

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  
ᑎᓕᐅᕆᔾᔪᑎ 501: 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ  

4. ᖁᑦᓯᓂᖅᓴᒧᑦ ᐅᓐᓂᕐᓗᓐᓂᕐᒧᑦ ᐱᔪᓐᓇᐅᑏᑦ−ᑐᑭᖃᖅᐳᖅ  

a) ᓄᓇᕗᒻᒥ ᐃᓄᖕᒥᒃ ᐃᖅᑲᓇᐃᔭᖅᑎᑖᕌᖓᑕ ᐊᖓᔪᖅᑳᖑᙱᑦᑐᒥᒃ ᐃᖅᑲᓇᐃᔮᒃᓴᒥᒃ 
ᐱᓇᔪᒃᑕᐅᔪᓐᓇᖅᑐᒥᒃ, ᐱᓇᔪᒃᑲᓐᓂᕐᓂᕐᒧᑦ ᐱᔪᓐᓇᐅᑎᑦ ᐊᑐᐃᓐᓇᐅᓲᖑᕗᑦ ᓄᓇᕗᒻᒥ 
ᐃᓄᖕᓄᑦ ᐊᒻᒪ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᕈᓐᓃᖅᑎᑕᐅᔪᓄᑦ.  

b) ᓄᓇᕗᒻᒥ ᐃᓄᒃ ᓂᕈᐊᖅᑕᐅᓚᐅᙱᑦᑐᖅ ᐱᓇᔪᒃᑐᖅ ᐊᐅᓚᑦᑎᔨᒻᒪᕆᐅᙱᖦᖢᓂ 
ᐱᓇᔪᒃᑎᓪᓗᒍ. ᖁᑦᑎᒃᑐᒦᓐᓂᖅᓴᓄᑦ ᐊᐅᓚᑦᑎᔨᓄᑦ ᖁᓛᓄᓪᓗ ᐱᓇᔪᒃᑕᐅᔪᓐᓇᖅᑐᓄᑦ, 
ᓄᓇᕗᒻᒥ ᐃᓄᒃ ᐱᓇᔪᒃᑲᓐᓂᑐᐃᓐᓇᕆᐊᖃᖅᐳᖅ ᑕᒪᓐᓇ ᑐᙵᕕᖃᖅᑎᓪᓗᒍ ᒪᓕᙱᓐᓂᕐᒥᒃ 
ᓯᕗᓪᓕᖅᐸᐅᑦᑎᐅᔾᔨᓂᕐᒧᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᕐᒥᒃ. 

c) ᓄᓇᕗᒻᒥᐅᑕᐅᖏᑦᑐᖅ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎ ᓂᕈᐊᖅᑕᐅᓚᐅᙱᑦᑐᖅ 
ᐱᓇᔪᒃᑐᒧᑦ ᐊᐅᓚᑦᑎᔨᒻᒪᕆᐅᙱᑦᑐᒧᑦ ᐃᖅᑲᓇᐃᔮᒃᓴᒧᑦ.  

• ᑖᓐᓇ ᑎᓕᓯᔾᔪᑕᐅᔪᖅ ᐊᑐᙱᓚᖅ ᐃᓂᓄᑦ ᐱᒋᔭᐅᔪᓄᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ 
ᐋᔩᖃᑎᒌᒃᑎᖏᓐᓄᑦ, ᐊᔪᖅᑎᑕᐅᓂᖏᓐᓄᑦ ᐱᓇᔪᒃᑲᓐᓂᕆᐊᒃᓴᖅ ᐅᑯᑎᒎᓇᖅ ᑭᒃᑯᑐᐃᓐᓇᓄᑦ 
ᐱᔨᑦᑎᕋᖅᐸᖕᓂᕐᒧᑦ ᐱᖁᔭᖅ ᒪᓕᒋᐊᖃᖅᐸᒃᑐᓪᓗ. 

• ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐱᔪᓐᓇᐅᑏᑦ ᐃᖅᑲᓇᐃᔭᕈᓐᓃᖅᑎᑕᐅᔪᓄᑦ ᐃᖅᑲᓇᐃᔭᖅᑎᓄᑦ 
ᐃᓚᒋᔭᐅᔪᓄᑦ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ (NEU) ᐊᐅᓚᑕᐅᒻᒪᑕ 
ᒪᓕᒋᐊᓕᓐᓄᑦ ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎᓂ. 

• ᓂᕈᐊᒐᒃᓴᐅᔪᖅ ᐊᔪᐃᓐᓇᕆᐊᒃᑲᓐᓂᖅᐸᑦ ᑎᒃᑯᐊᖅᑕᐅᓂᕐᒧᑦ ᐅᕝᕙᓘᓐᓃᑦ ᖃᓄᐃᑦᑑᓂᖓᓂᒃ 
ᐱᔪᓐᓇᖅᑎᑕᐅᔪᑦ ᐊᑎᖏᑦ ᐊᑕᐅᓯᐅᙱᑦᑐᒧᑦ ᖁᓛᓂ ᐱᔾᔪᑎᓄᑦ, ᑕᐃᒪᐃᑦᑕᕆᐊᓖᑦ 
ᐊᑕᐅᓯᕐᒥ ᐱᓇᔫᑎᒥᒃ. 

• ᖃᐅᔨᒃᑲᐃᓯᒪᒍᓂ ᐅᐸᒍᑎᓗᓂ ᐅᖃᓘᑎᒃᑯᓪᓘᓐᓃᑦ (ᐅᖃᐅᓯᒃᑯᑦ), ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ 
ᐱᔭᐅᔭᕆᐊᓕᒃ ᐃᓗᐊᓂ ᑎᓴᒪᑦ (4) ᐃᖅᑲᓇᐃᔭᕐᓇᐃᑦ ᐅᓪᓗᖏᓐᓂ ᖃᐅᔨᒃᑲᐃᓚᐅᖅᑎᓪᓗᒍ.  

• ᐃᕐᖐᓐᓈᖅᑕᐅᒃᑯᑦ ᑐᓴᖅᑎᑕᐅᒃᐸᑦ, ᐊᔪᐃᓐᓇᕆᐊᒃᑲᓐᓂᕐᓂᐅᔪᖅ ᐱᔭᐅᔭᕆᐊᓕᒃ ᐅᓪᓗᑦ 8 
ᐃᖅᑲᓇᐃᔭᕐᓇᐃᑦ ᐃᓗᐊᓂ ᖃᐅᔨᒃᑲᐃᓚᐅᖅᑎᓪᓗᒋᑦ.  

• ᑎᑎᖅᑲᑎᒍᑦ ᑐᓴᖅᑎᑕᐅᒃᐸᑦ, ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐱᔭᐅᔭᕆᐊᓕᒃ ᐅᓪᓗᑦ 14 
ᐃᖅᑲᓇᐃᔭᕐᓇᐃᑦ ᐃᓗᐊᓂ ᑐᓴᖅᑎᑕᐅᓚᐅᖅᑎᓪᓗᒍ. 

ᖃᐅᔨᒋᐊᕐᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ702: ᐃᖅᑲᓇᐃᔮᒥᒃ ᓴᖅᑭᑕᐅᒃᑲᓐᓂᖁᔨᔪᑦ 
ᐱᓇᔪᒃᑲᓐᓂᕈᒪᔪᑦ ᑐᑭᓯᒋᐊᒃᑲᓐᓂᕈᒪᔪᑦ. 

5. ᑲᔪᓯᔪᒥᒃ ᐱᔨᑦᑎᕋᕐᓂᖅ ᑐᑭᖃᖅᑐᖅ ᐅᓚᕕᑕᐅᙱᓪᓗᓂ ᐃᖅᑲᓇᐃᔭᕐᓂᖅ ᓄᓇᕗᒻᒥ ᒐᕙᒪᒃᑯᓐᓄᑦ. 
ᐃᖅᑲᓇᐃᔭᑲᐃᓐᓇᖅᑐᒧᑦ ᑐᑭᖃᖅᑐᖅ ᐱᔨᑦᓯᕋᕐᓂᕐᒥᑦ ᒐᕙᒪᒃᑯᓐᓄᑦ ᓄᓇᕗᒻᒥ, ᐃᓚᒋᔭᐅᓗᓂ 
ᐃᖅᑲᓇᐃᔭᕐᓇᐃᑦ ᐊᔾᔨᒌᖏᑦᑐᓂᑦ ᐱᓕᕆᕝᕕᐅᔪᓂᑦ, ᐊᕕᑦᓯᒪᖏᑦᑐᑦ ᐅᖓᑖᓄᑦ ᐅᓪᓗᐃᑦ 20 
ᐃᖅᑲᓇᐃᔭᕐᓇᐃᑦ. ᑕᒪᓐᓇ ᐃᒪᓐᓇ ᑐᑭᖃᖅᐳᖅ, ᐃᖅᑲᓇᐃᔭᓚᐅᑲᖕᓂᐊᖅᑐᖅ ᐃᖅᑲᓇᐃᔭᖅᑎ 
ᓄᖅᑲᖓᓚᐅᑲᒃᐸᑦ 20−ᐸᓗᖕᓄᑦ ᐃᖅᑲᓇᐃᔭᕐᓇᓄᑦ, ᓄᖅᑲᖓᔪᓐᓇᙱᓚᑦ ᐃᖅᑲᓇᐃᔭᕐᓂᕐᒥᒃ.  

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  
ᑎᓕᐅᕆᔾᔪᑎ 501: 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ  

6. ᐱᕋᔭᖕᓂᑯᒋᔭᐅᔪᑦ ᑎᑎᕋᖅᑕᐅᓯᒪᓂᖏᑦ ᖃᐅᔨᓴᖅᑕᐅᓂᖅ ᑐᑭᖃᖅᐳᖅ ᕿᓂᖅᑕᐅᔪᖅ ᐸᓖᓯᒃᑯᓐᓄᑦ 
ᐅᕝᕙᓘᓐᓃᑦ ᐸᓖᓯᒃᑯᓐᓂ ᐱᔪᓐᓇᖅᑎᑕᐅᔪᒥᒃ ᐸᓖᓯᒃᑯᓐᓂ ᑲᓇᑕᒥ ᓇᓗᓇᐃᖅᓯᖁᓪᓗᒋᑦ ᐃᓄᒃ 
ᐸᓯᔭᒃᓴᙳᖅᑎᑕᐅᓯᒪᖕᒪᖔᑦ ᖃᓄᑐᐃᓐᓇᖅ ᐱᕋᔭᒍᑕᐅᔪᓂᒃ. 

7. ᐊᒃᑐᖅᑕᐅᓴᕋᐃᓐᓂᕐᒧᑦ ᖃᐅᔨᓴᖅᑕᐅᓂᖅ ᑐᑭᖃᖅᐳᖅ ᖃᐅᔨᓴᖅᑕᐅᓂᖅ ᐱᑕᖃᕐᓂᖓᓂᒃ 
ᓄᓕᐊᕐᓗᖕᓂᒃᑯᑦ ᐱᕋᔭᒍᑕᐅᔪᓂᒃ ᐊᑐᕆᐊᖃᓕᖅᐸᒃᖢᑎᒃ ᑎᑎᕋᖅᓯᒪᔪᓂᒃ 
ᓄᖅᑲᖅᑎᑦᑎᓯᒪᓂᕐᒥᒃ/ᐱᕋᔭᒃᑎᑕᐅᓂᕐᒥᒃ. ᑖᓐᓇ ᖃᐅᔨᓴᕐᓂᖅ ᐱᓕᕆᐊᖑᓲᖅ ᐱᖁᓪᓗᒍ 
ᐊᑦᑕᕐᓇᖅᑕᐃᓕᒪᓂᖅ ᑕᐃᒃᑯᓄᖓ ᐃᓄᖕᓄᑦ ᑲᒪᒋᔭᐅᔪᓄᑦ ᓄᓇᕗᒻᒥ ᒐᕙᒪᒃᑯᓐᓄᑦ 
ᐊᑦᑕᕐᓇᖅᑐᒦᑦᑐᓄᑦ ᐋᓐᓂᖅᑕᐅᓂᕐᒧᑦ ᐱᓪᓗᒍ ᐱᔭᕆᐊᖃᒻᒪᕆᒃᑐᑦ ᑕᑎᖃᕐᓂᕐᒥᒃ ᐊᓯᖏᓐᓂᒃ, ᓲᕐᓗ, 
ᓄᑕᖅᑲᑦ, ᐃᓄᐃᑦ ᑎᒥᒃᑯᑦ ᐱᕈᖅᐸᓪᓕᐊᓂᒃᑯᓪᓘᓐᓃᑦ ᐊᔪᕈᑎᓖᑦ, ᐃᓐᓇᑐᖃᑦ ᑎᒍᔭᐅᒪᔪᓪᓘᓐᓃᑦ.  

8. ᓇᓕᒧᒃᓱᖅᑐᑦ ᐊᔾᔨᒌᙱᑦᑑᑎᐅᕗᑦ ᑲᑎᓯᒪᔪᑦ ᐃᓕᓐᓂᐊᕆᐊᖃᓪᓚᕆᒃᑐᓂᑦ, 
ᐃᖅᑲᓇᐃᔭᖃᑦᑕᖅᓯᒪᓂᑰᓗᓂ ᐊᔪᙱᓪᓗᓂᓗ ᐱᔭᕆᐊᓕᒃ ᐱᓕᕆᐊᒃᓴᕆᔭᐅᔭᕆᐊᖃᓪᓚᕆᒃᑐᓂᑦ 
ᐃᖅᑲᓇᐃᔮᒧᑦ. 

9. ᐱᓇᔪᒍᓐᓇᖅᑎᑕᐅᔪᑦ ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓯᒪᕗᑦ ᐱᓇᔪᒃᑐᑦ ᐱᓇᔪᒃᓯᒪᔪᑦ 
ᐃᖅᑲᓇᐃᔮᖅᑖᕋᓱᒃᑐᓄᑦ ᐊᔪᖅᑎᑕᐅᙱᖦᖢᑎᒃᓗ ᓯᕗᓂᒃᓴᒥ ᐃᖅᑲᓇᐃᔮᒃᓴᑦ ᐃᓐᓄᒃᑕᐅᔪᓐᓇᓛᖅᖢᑎᒃ 
ᐊᔾᔨᑦᑎᐊᖓᓂᒃ ᐃᖅᑲᓇᐃᔮᒃᓴᒥᒃ ᓇᓕᖅᑲᖃᖅᖢᑎᒃ. ᖃᐅᔨᒋᐊᕐᓗᒍ ᐃᖅᑲᓇᐃᔭᖅᑐᓕᕆᔨᒃᑯᑦ 
ᒪᓕᒐᖓ516: ᐱᔪᓐᓇᖅᑎᑕᐅᔪᑦ ᑎᑎᕋᖅᓯᒪᔪᑦ. 

10. ᓇᖕᒥᓂᖅ ᐊᐱᖅᓱᕐᓃᑦ ᐊᐱᖅᓱᐃᓃᑦ ᐱᓕᕆᐊᖑᖃᑦᑕᖅᑐᑦ ᐅᐸᒍᑎᓪᓗᑎᒃ ᐱᓇᓱᐊᖅᑐᒧᑦ. 

11. ᐊᔪᙱᓐᓂᖃᖅᑐᑦ ᑐᑭᖃᖅᐳᖅ ᐱᓇᔪᒃᑐᑦ ᐊᖑᒻᒪᑎᓗᑎᒃ ᐃᓱᒪᒋᔭᐅᓯᒪᕙᒌᖅᑐᒧᑦ ᐃᓂᒧᑦ 
ᐱᔭᐅᔭᕆᐊᓕᖕᓄᑦ. ᑖᒃᑯᐊ ᐋᖅᑭᒃᑕᐅᓯᒪᕗᑦ ᓂᕈᐊᖅᑎᑦ ᑲᑎᒪᔨᕋᓛᖏᓐᓄᑦ ᖃᐅᔨᓴᖅᑕᐅᔪᓂᒃ. 

12. ᓂᕈᐊᖅᑎᑦ ᑲᑎᒪᔨᕋᓛᖏᑦ ᑐᑭᖃᖅᐳᖅ ᐃᖅᑲᓇᐃᔭᖅᑎᑖᖅᑎᑦᑎᔨᑦ ᐃᓚᖃᕐᓗᑎᒃ 
ᐃᖅᑲᓇᐃᔭᖅᑎᒃᓴᖅᓯᐅᖅᑎᒥᒃ ᐊᒻᒪ ᐊᖓᔪᖅᑳᒥᒃ ᐃᖅᑲᓇᐃᔮᒃᓴᒥᒃ ᐃᓐᓄᒃᑕᐅᓇᓱᒃᑐᒥᒃ. ᓈᒻᒪᒃᑎᓪᓗᒍ, 
ᐃᓚᒋᔭᐅᔪᖅ ᐱᓕᕆᔨᓪᓚᕆᒃ ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂ/ᐃᓕᖅᑯᓯᓕᕆᓂᕐᒧᑦ ᖃᐅᔨᒪᔨᑕᖅ 
ᐃᓚᓕᐅᔾᔭᐅᑐᐃᓐᓇᕆᐊᖃᖅᐳᑦ ᓂᕈᐊᖅᑎᑦ ᑲᑎᒪᔨᕋᓛᓄᑦ, ᐃᓚᐅᓪᓚᕆᒡᓗᓂᓘᓐᓃᑦ 
ᐅᖃᐅᔾᔨᒋᐊᖅᑎᐅᓗᓂᓘᓐᓃᑦ ᓂᕈᐊᖅᑎᐅᙱᓪᓗᓂᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐃᓱᒪᓕᐅᕈᑕᐅᔪᒥᒃ. 
ᖃᓄᓕᒫᑦᑎᐊᖅ ᐱᓇᔪᒃᑐᖃᖃᑦᑕᕐᓂᐊᖅᐳᖅ ᐃᓚᓕᐅᔾᔨᔪᒪᓗᑎᒃ ᓄᓇᕗᒻᒥ ᐃᓄᖕᒥᒃ ᓂᕈᐊᖅᑎᑦ 
ᑲᑎᒪᔨᕋᓛᖏᓐᓄᑦ.  

13. ᐃᖅᑲᓇᐃᔭᖅᑎᓴᖅᓯᐅᖅᑎ ᐃᓄᒃ ᑎᓕᔭᐅᓯᒪᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑐᑭᒧᐊᑦᑎᑦᓯᓂᕐᒥᑦ 
ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᐱᓕᕆᔾᔪᓯᕐᒥᑦ. 

14. ᓈᒻᒪᒃᑐᑦ ᐱᓇᔪᒃᑐᑦ ᑕᑯᒃᓴᐅᑎᑦᑎᔪᑦ ᐊᐱᖅᓱᖅᑕᐅᑎᓪᓗᒋᑦ ᐱᓇᔪᒍᓐᓇᕐᓂᖏᓐᓂᒃ ᖃᐅᔨᒪᔭᖏᓐᓂᒃ, 
ᐊᔪᙱᑕᖏᓐᓂᒃ ᐊᒻᒪ ᐱᔪᓐᓇᕐᓂᖏᓐᓂᒃ ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ ᐱᓇᔪᒃᑕᒥᓂᒃ. 

15. ᐅᖓᓯᒋᔭᐅᔪᒦᑦᑐᑦ ᐊᐱᖅᓱᖅᑕᐅᔪᑦ ᐅᖃᓘᑎᒃᑯᑦ ᐅᕝᕙᓘᓐᓃᑦ ᑕᕐᕆᔭᐅᑎᒃᑯᑦ ᐊᐱᖅᓱᖅᑕᐅᓪᓗᑎᒃ 
ᐃᖅᑲᓇᐃᔮᖅᑖᕋᓱᒃᑐᑦ. 



 

ᒪᐃ 18, 2023  4 5−ᒥᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  
ᑎᓕᐅᕆᔾᔪᑎ 501: 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ  

16. ᖃᐅᔨᓴᕐᓂᖅ ᐊᑐᖅᑕᐅᖃᑦᑕᖅᑐᖅ ᖃᐅᔨᓇᓱᐊᕐᓂᕐᒥᑦ ᐱᔪᓐᓇᕐᓂᖏᓐᓂᑦ ᐱᔭᕆᐊᖃᖅᑐᓂᑦ 
ᐃᖅᑲᓇᐃᔮᒧᑦ, ᓲᕐᓗ ᐊᑐᕐᓂᕐᒥᑦ ᖃᕆᑕᐅᔭᓕᕆᔾᔪᑎᓂᑦ, ᐊᑐᐃᓐᓇᕈᖅᑎᕆᓂᕐᒥᑦ 
ᑎᑎᕋᖅᓯᒪᔪᓂᑦ/ᓈᓴᐅᓯᕆᔾᔪᑎᓂᑦ, ᐅᖃᐅᓯᒃᑯᑦ ᐅᓂᒃᑳᕐᓂᕐᒥᑦ. 

 
ᒪᓕᒋᐊᓖᑦ  

17. ᑕᑯᓗᒍ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᑐᐊᒐᖓ ᐃᖅᑲᓇᐃᔭᖅᑐᓕᕆᓂᕐᒧᓪᓗ 
ᐊᑐᐊᒐᖓ (HRM) ᑐᑭᒧᐊᕈᑎᒃᓴᑦ 502 −ᒥ 518 −ᒧᑦ ᓇᓗᓇᐃᔭᐅᑎᒃᑲᓐᓂᕐᓄᑦ 
ᐃᖅᑲᓇᐃᔭᓕᖅᑎᑦᑎᓂᕐᓂ ᐱᕙᓪᓕᐊᓂᖓᓂ.  

 

ᐱᔪᓐᓇᕐᓂᖏᑦ ᖃᐅᔨᒋᐊᕐᕕᐅᔪᓐᓇᖅᑐᓪᓗ  

18.  ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓄᑦ ᐱᖁᔭᖅ  

19. ᐃᖅᑲᓇᐃᔭᖅᑎᑖᓵᖑᔪᑦ ᕿᒥᕐᕈᔭᐅᓂᖏᑦ ᐊᒻᒪᓗ ᓴᖅᑭᑦᑎᒃᑲᓐᓂᕐᓂᕐᒧᑦ ᒪᓕᒐᑦ 

20. ᓄᓇᕗᒻᒥ ᐊᖏᖃᑎᒌᒍᑎ, ᐃᓛᒃᑰᖅᑐᖅ 23 

21. ᓄᓇᕗᒻᒥ ᐱᔪᓐᓇᐅᑎᖃᕐᓂᖏᓐᓄᑦ ᐱᖁᔭᖅ 

22. ᑲᓇᑕᒥᐅᑦ ᐱᔪᓐᓇᐅᑎᖏᑦ ᐃᓱᒪᖅᓲᑎᖏᓪᓗ 

23. ᑲᓇᑕᒥ ᐃᓄᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ 

24. ᐃᖅᑲᓇᐃᔭᖅᑎᓄᑦ ᐊᖏᖃᑎᒌᒍᑎ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ  

25. ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐅᖃᓕᒫᒐᖓ  

26. ᓯᕗᓪᓕᐅᔾᔭᐅᔪᒪᔪᑦ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑐᐊᒐᖅ 

27. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ ᑎᓕᓯᔾᔪᑕᐅᓯᒪᔪᖅ 502-518: 
 

ᖃᐅᔨᒋᐊᕐᕕᒃᓴᐃᑦ  

28. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ 
ᖃᐅᔨᒋᐊᕈᓐᓇᖅᑐᑎᑦ:  

ᑐᑭᒧᐊᒃᑎᑦᓯᔨ, ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ 
 ᐃᖅᑲᓇᐃᔭᖅᑐᓕᕆᔨᒃᑯᑦ 
 ᐃᖃᓗᐃᑦ, ᓄᓇᕗᑦ 
 975-6223 
 ᐅᕝᕙᓘᓐᓃᑦ 
 ᑐᑭᒧᐊᒃᑎᑦᑎᔨ, ᐊᕕᒃᑐᖅᓯᒪᔪᓂ ᐃᖅᑲᓇᐃᔭᖅᑎᓴᖅᓯᐅᖅᑏᑦ  



 

ᒪᐃ 18, 2023  5 5−ᒥᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ  
ᑎᓕᐅᕆᔾᔪᑎ 501: 

ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ  

 ᐃᖅᑲᓇᐃᔭᖅᑐᓕᕆᔨᒃᑯᑦ 
 ᑲᖏᖅᖠᓂᖅ  
        645-8062 
  


